
1. DATOS DA ACTIVIDADE

NOME: Curso sobre accesibilidade universal aplicada I: vías, espazos públicos e mobilidade accesible

GRUPO: Servizo de Estudos, Investigación e Publicacións

ÁREA: Outros

CUALIFICACIÓN: APROVEITAMENTO PLAN: CONVENIO HORAS: 60

ADMINISTRACIÓN: AU|LO|UN|ES|CI|XU ESTADO: CONVOCADO ANO: 2013

MOD.IMPARTICIÓN: MIXTO TIPOLOXÍA: ESPECÍFICO EDICIÓNS: 1

RESPONSABLE:  []

2. DESCRICIÓNS

DESCRICIÓN CURSO 

A accesibilidade en vías e espazos públicos constitúe un aspecto fundamental no deseño urbano, non só dende o punto
de vista legal, con normas tanto estatais coma autonómicas e locais que se han de coñecer para garantir o seu
cumprimento, senón tamén dende o punto da funcionalidade, da seguridade viaria e da non discriminación por razón de
idade ou discapacidade.
Por outra parte, a necesidade de adaptar os espazos públicos á diversidade humana fai necesario que tanto os
técnicos que deseñan estes espazos coma as persoas na Administración responsables de garantir a accesibilidade,
coñezan tanto a normativa de aplicación coma as innovacións que se produzan neste ámbito, en canto a materiais,
novas tecnoloxías, etc.
Ademais, no caso de moitas cidades, as condicións de accesibilidade han de mellorarse en espazos xa construídos,
nos cales a intervención resulta, cando menos, complexa, como son os cascos antigos e históricos. E tamén é
necesario analizar as características que en materia de accesibilidade han de reunir os espazos verdes, que son parte
esencial das cidades e que contribúen de forma decisiva á sustentabilidade ambiental destas.
Por todo o anterior, este curso quere dar a coñecer tanto a parte teórica, cos conceptos claves que se han de ter en
conta e expoñer exemplos de boas prácticas e de actuacións correctas no ámbito da accesibilidade en vías e espazos
públicos.

DESTINATARIOS 

- Técnicos que realicen proxectos de urbanización ou participen na súa redacción, queiran que ampliar os seus
coñecementos sobre a lexislación de aplicación e coñecer exemplos de boas prácticas.
- Técnicos e secretarios municipais, que queiran estar ao día da lexislación e das actuacións que melloran a calidade
dos cidadáns neste ámbito.
- Estudantes universitarios que desexen completar a súa formación en temas de accesibilidade.

PROGRAMA 

Os temas que se tratarán neste curso serán os seguintes:
- Unidade 1. Definicións e conceptos básicos
- Unidade 2. Tipoloxía de vías e elementos urbanos
- Unidade 3. Elementos comúns de urbanización e itinerarios verticais
- Unidade 4. Mobiliario urbano e outros factores
- Unidade 5. Cascos antigos e históricos
- Unidade 6. Accesibilidade en prazas, parques, xardíns e zonas verdes
- Unidade 7. Exemplos de boas prácticas
Cada unidade consta de:
- Descrición dos elementos, con definicións específicas de cada un dos elementos que se presenten, xunto con claves

de deseño, erros que deben evitarse e outras consideracións de interese.
- Fotografías e debuxos comentados, exemplos de cada caso que se trate
- Recadros de consulta para ampliar información sobre temas concretos
- Marco xurídico regulador en materia de accesibilidade universal, tanto estatal coma autonómica
- Glosario de termos
Este curso desenvolverase de xeito semipresencial:
1. Unha parte será en modalidade de teleformación, a través da Aula de Formación Continua da Enxeñaría Civil de
Galicia (plataforma de teleformación do Colexio de Enxeñeiros de Camiños, Canais e Portos de Galicia).
2. Xornada presencial, que terá lugar na Escola Galega de Administración Pública, o día 13 de novembro de 2013 e
desenvolverase de 9:00 a 14:00 horas e de 16:00 a 20:00 horas.
Nesta xornada responderase ás dúbidas sobre o curso, afondarase nas materias impartidas e realizaranse casos
prácticos. Realizarase un caso práctico, no que se poñerá os alumnos nunha situación temporal de incapacidade, para
que poidan percorrer un ámbito urbano coas limitacións que isto supón e sexan conscientes da importancia da
accesibilidade no deseño dos espazos públicos.
Tamén haberá unha mesa redonda, con responsables técnicos municipais e representantes de organizacións
relacionadas coa discapacidade.

CRITERIOS DE SELECCIÓN 

No suposto de que o número de solicitudes presentadas fose superior ás prazas que se ofertan, a EGAP designará
para este efecto unha comisión técnica que seleccionará os candidatos, atendendo aos criterios selectivos que, no seu
caso e para estes efectos, estableza a propia comisión, con discrecionalidade e independencia.

3. DATOS EDICIÓNS

SANTIAGO1

LOCALIDADE: Santiago de Compostela INICIO / FIN: 27/09/2013 a 18/12/2013

NUM. PRAZAS: 50 ESTADO: NORMAL DATA EXAME: 

DOCENTES NOMEADOS

NON HAI INFORMACIÓN DISPOÑIBLE

LUGAR DE REALIZACIÓN

SALON DE ACTOS: O día 13 de novembro de 09:00 a 20:00. EGAP, Rúa Madrid, 2-4, CP15707, SANTIAGO DE COMPOSTELA

AULA 2: O día 13 de novembro de 09:00 a 20:00. EGAP, Rúa Madrid, 2-4, CP15707, SANTIAGO DE COMPOSTELA

